
(այսուհետ` Ստորագրող կողմեր)
Մասնավոր Հատվածի Ներդրումային Ծրագրի (ՄՀՆԾ)

վերաբերյալ

Նկատի ունենալով, որ

Մասնավոր Հատվածի Ներդրումային Ծրագիրը, (այսուհետ` ՄՀՆԾ) դրամաշնորհային ծրագիր է, որն իրականացվում է Նիդեռլանդների ԱԳՆ կողմից` աջակցելու համար նորարարական բիզնես նախագծերին զարգացող երկրներում: Դրամաշնորհի առավելագույն չափը (մաքսիմումը) տարեկան հրատարակվում է դրամաշնորհային ուղեցույցերի հետ միասին: Տարեկան առավելագույնը կարող է բաժանվել ավելի քան մեկ տենդերային ժամանակահատվածի` մեկ տարվա ընթացքում, յուրաքանչյուրն իր սեփական  առավելագույն բյուջեով և փակման ժամկետով: ՄՀՆԾ բաց է 51 երկրների համար: Տարեկան դրամաշնորհային առավելագույնը վերաբերում է ընդհանուր դրամաշնորհային գումարին, որը շնորհվում է 51 երկրների: ՄՀՆԾ դրամաշնորհային առավելագույնը տարեկան կկազմի շուրջ 70մլն եվրո: 

Ստորագրող կողմերը համաձայնության են եկել ներքոհիշյալի շուրջ`

Հոդված 1. ՄՀՆԾ նպատակները

ա. ՄՀՆԾ նպատակ ունի աջակցել մասնավոր հատվածի զարգացմանը`    զարգացնելով և ապահովելով տնտեսական համագործակցությունը Հայաստանի և Նիդեռլանդների գործարար հատվածներով միջև` հավասար գործընկերության և փոխադարձ շահի հիման վրա` կենտրոնանալով  մասնավոր ներդրումների վրա:  

բ. Աջակցությունը տրամադրվում է մասնավոր հատվածի նախաձեռնություններն Նիդեռլանդներում և Հայաստանում` ստեղծելու համար միացյալ փորձնական ներդրումային ծրագրեր` օգտագործելով միջազգային և տեղական նոու-հաուն և ապրանքներն ու ծառայությունները: 

գ. Ակնկալվում է, որ հաջողված փորձերը կշարունակվեն կամ կընդօրինակվեն մասնավոր հատվածի կողմից 

դ. Ակնկալվում է, որ բիզնես նախագծերը կօժանդակեն աղքատության նվազեցմանը: Ընտրության գործընթացում առավելությունը կտրվի այն նախագծերին, որոնք կստեղծեն էական տեղական զբաղվածություն, կփոխանցեն գիտելիք, մեծապես օգտագործելով տեղական փոքր և միջին ձեռնարկությունները  մատակարարման շղթայում, գործելով աշխարհագրական առումով  ոչ բարենպաստ շրջաններում, ապահովելով եկամուտ շահառուների  հիմնական խմբերի համար կամ էականորեն օժանդակելով աղքատության նվազեցմանը այլ եղանակներով: Այնուամենայնիվ, նախագծերը պետք է միշտ ներգրավեն հիմնավոր բիզնես առաջարկներ, որոնք կբերեն կայուն բիզնես նախաձեռնությունների:

Հոդված 2. Գործադիր մարմին

Նիդեռլանդների Թագավորության կառավարության անունից ՄՀՆԾ գործողության մեջ կդրվի հոլանդական կառավարության Միջազգային Բիզնեսի և Համագործակցության Գործակալության (այսուհետ` ՄԲՀԳ) կողմից` խորհրդակցելով Վրաստանում Նիդեռլանդների Թագավորության դեսպանության հետ: ՀՀ կառավարության անունից ՀՀ Էկոնոմիկայի նախարարությունը կգործի որպես ՄՀՆԾ կոնտակտային մարմին: Այն կվերահսկի նախագիծը կառավարության անունից: Ստորագրող կողմերը հնարավորինս կօժանդակեն ծրագրի սահուն իրականացմանը:         

Հոդված 3. Բյուջե

Պաշտոնական Զարգացման Աջակցությունը դրամաշնորհի տեսքով կտրամադրվի Նիդեռլանդների կառավարության կողմից` աջակցելու հայ-հոլանդական համատեղ բիզնես նախագծերին ՄՀՆԾ-ի ներքո` 2009թ. սկսած: ՄՀՆԾ-ի առավելագույն դրամաշնորհը յուրաքանչյուր նախագծի համար կազմում է 750,000 եվրո: ՄՀՆԾ-ի տարեկան առավելագույն դրամաշնորհը կկազմի 70մլն եվրո: ՄՀՆԾ-ն կգործի առնվազն երկու տարի և կարող է երկարաձգվել դրանից հետո: 
Հոդված 4. Առաջարկությունների ներկայացումը և ընդունումը

ՄԲՀԳ-ն տարին երկու անգամ կհրավիրի ընկերություններին կամ ընկերությունների կոնսորցիումին` ներկայացնելու ծրագրային առաջարկություններ: Յուրաքանչյուր կոնսորցիում կընդգրկի առնվազն մեկ հայկական և մեկ հոլանդական գործընկեր: Կոնսորցիումում ընդգրկված հոլանդական կողմը կամ գործընկերը կդիմի ՄԲՀԳ-ին և կծառայի որպես կոնտակտային անձ ՄԲՀԳ-ի համար: ՄՀՆԾ-ի դրամաշնորհային ուղեցույցերն ընդգրկում են մանրամասն ընթացակարգեր  ՄՀՆԾ-ի նպատակների ընտրության և ֆոնդերի բաշխման վերաբերյալ: Նիդեռլանդների Թագավորության դեսպանատունը կտեղեկացնի ՀՀ էկոնոմիկայի նախարարությանը այն առաջարկությունների մասին, որոնք կտրամադրվեն դրամաշնորհով`  ՄՀՆԾ ներքո:

Նախագծերի իրական թիվը, որոնք կարող են հաստատվել Հայաստանի համար, կախված կլինի այն առաջարկությունների որակից, որոնք ստացվել են այդ երկրի համար: Առաջարկները, որոնք դրական են գնահատվել, կդասակարգվեն ՄԲՀԳ-ի կողմից և կմրցեն այլ երկրների ծրագրերի հետ, եթե մեկ տենդերային ժամանակահատվածի համար առավելագույն բյուջեն չի գերազանցի դրականորեն գնահատված բոլոր առաջարկների համար նախատեսված դրամաշնորհների ընդհանուր գումարը: 

Հոդված 5.Հարկեր

Բոլոր հարկերը (ներմուծման տուրք և այլ ուղղակի և անուղղակի հարկեր) սովորաբար կվճարվեն ՄՀՆԾ-ի շահառուների կողմից:  Ներդրողներն այդուհանդերձ կօգտվեն բոլոր արտոնություններից, որոնք սահմանվում են ՀՀ օրենսդրությամբ` խրախուսելու արտաքին և տեղական ներդրումները:

Հոդված 6. Կորպորատիվ սոցիալական պատասխանատվություն

Առանձնահատուկ ուշադրություն պետք է դարձվի կորպորատիվ սոցիալական պատասխանատվության հետ կապված հարցերին բոլոր ոլորտներում: Աղքատությանը վերաբերող հոդված 1-ի դ) կետին հատուկ ուշադրություն կդարձվի նախագծերի ընտրության գործընթացում:

Հոդված 7. Մոնիտորինգ

ՄԲՀԳ-ին ամեն տարի մոնիտորինգի կենթարկի նախագծերը և գրանցված առաջընթացի մասին կզեկուցի Նիդեռլանդների Թագավորության դեսպանությանը: Թբիլիսիում գտնվող դեսպանությունը կտեղեկացնի ՀՀ էկոնոմիկայի նախարարությանը: Դեսպանատան անձնակազմն ու ՀՀ էկոնոմիկայի նախարարության աշխատակազմի ներկայացուցիչները կհանդիպեն առնվազն տարին մեկ անգամ` քննարկելու համար նախագծի իրականացման ընթացքը:
Հոդված 8. Վեճերի կարգավորում

Ցանկացած վեճ ստորագրող կողմերի միջև` կապված սույն Փոխըմբռնման հուշագրի մեկնաբանման և/կամ իրականացման հետ, պետք է լուծվի բարեկամաբար` խորհրդակցության և/կամ բանակցությունների միջոցով:

Հոդված 9. Տևողությունը և փոփոխությունը

Փոխըմբռնման հուշագիրը ուժի մեջ կմտնի ստորագրվելուց հետո և կգործի երկու տարի: Այն կարող է դադարեցվել կողմերից յուրաքանչյուրի ցանկությամբ: Հետագա երկարաձգումը  կարող է որոշվել և հաստատվել նամակների փոխանակմամբ:

Հայաստանի Հանրապետության համար սույն Փոխըմբռնման հուշագիրն ուժի մեջ կմտնի փաստաթղթի ուժի մեջ մտնելու համար անհրաժեշտ օրենսդրությամբ նախատեսված վավերացման ներքին ընթացակարգերն ավարտելու մասին նիդեռլանդական կողմին ծանուցելու  օրվանից:

Ստորագրվել է Երևանում` 2 օրինակով ………(ամիս, ամսաթիվ), 2009թ., անգլերեն լեզվով:

Հայաստանի Հանրապետության                         Նիդեռլանդների Թագավորության

Կառավարության կողմից                                     Կառավարության կողմից

                                                                               ………..………………….

Ներսես Երիցյան                                                    Պիտեր Լանգերբերգ,

ՀՀ էկոնոմիկայի նախարար                                   Դեսպան

                                                                                Համագործակցության    

                                                                                զարգացման նախարարի անունից                                 

